
ՀԱՄԱՃԱՐԱԿՆԵՐԻ ՏՆՏԵՍԱԿԱՆ 
ԱԶԴԵՑՈՒԹՅՈՒՆԸ.  

Ի՞ՆՉ Է ՄԵԶ ՍՈՎՈՐԵՑՐԵԼ 
ՊԱՏՄՈՒԹՅՈՒՆԸ

Հիմնաբառեր.  Covid-19, համավարակ,
  համաճարակ, պատմություն,   
  համաշխարհային տնտեսություն

Համաճարակներն ունեցել են պատմական նշա-
նակություն, հաճախ՝ նաև փոխել պատմության ըն -
թացքը: Դրանք առաջացրել են տնտեսական կո-   
րուստներ, երբեմն էլ՝ մեծացրել բնակչության եկա-  
մուտները: 

2019 թ. դեկտեմբերին Չինաստանում բռնկված 
համաճարակը 2020 թ. մարտին վերածվեց գլոբալ 
պանդեմիայի (համավարակի): Ինչպե՞ս կփոխվի գլո  - 
բալ տնտեսությունը, և ի՞նչ դասեր է քաղել պատ մու-
թյունից համաշխարհային հանրությունը:

Հեղինակի հարցադրումները հանգում են հետևյա-
լին. ինչպե՞ս կփոխվի գլոբալ տնտեսությունը, և ի՞նչ 
դասեր է քաղել պատմությունից համաշխարհային 
հանրությունը

Ակնհայտ է՝ գլոբալացումը, երկրների փոխ-
կապվածությունը մի կողմից ստեղծում են 

զարգացման և տնտեսական աճի հնարավորություններ, 
իսկ մյուս կողմից՝ առաջացնում  նոր մարտահրավերներ: 
Սույն թվականի մարտի 11-ին Առողջապահության հա-
մաշխարհային կազմակերպությունը հայտարարեց կորո-
նավիրուսի համավարակի մասին: Իհարկե, աշխարհն 
առաջին անգամ չէ, որ բախվում է համավարակի կամ 
համաճարակի: Ներկա իրավիճակը, սակայն, ցույց է տա-  
 լիս, որ համաշխարհային հանրությունը պատրաստ չէր 
դրան: 

Համավարակները  փոխել են պատմության ընթացքը: 
Բացի ահռելի մարդկային կորուստներից, դրանք տնտե- 
սական վնասներ են հասցրել, իսկ երբեմն, որքան էլ տար-
օրինակ է հնչում, հանգեցրել  բնակչության եկամուտների 
և բարեկեցության մակարդակի բարձրացմանը: 

Շուշան 
ՄՈՎՍԻՍՅԱՆ
ՀՊՏՀ ասպիրանտ

2014 թ. ավարտել է ՀՊՏՀ-ն 
և ընդունվել ասպի րանտուրա: 
2016 թ. աշխա տանքի է անցել 
ՀՊՏՀ «Ամ  բերդ» հետազո-
տա կան կենտ րոնում՝ սկզբում 
որպես կրտսեր հետազոտող, 
իսկ 2018 թ.-ից առ այսօր՝ որ-
պես փորձագետ: Հեղինակ և 
հա մահեղինակ է 9 գիտական 
աշխատանքների: 

Մարդկության պատմության ամենա- 
 ծանր համա ճա րակը «Սև մահ» կոչվող 
ժանտախտն էր, որը տարածվել էր Եվրա- 
սիայում 1347-1352 թթ.: «Սև մահը» սպանեց 
Եվրոպայի բնակչության 2/3-րդին: Հա մա-
ճարակը սկսվել էր Ասիայում: Բակտե-
րիայի տարածողներն առնետներն էին, 
որոնք Ասիայից Եվրոպա էին հասել առևտ- 
րային նավերի միջոցով: XIV դարում բժըշ-
կու  թյունը թույլ էր զարգացած, ինչն էլ հան- 
  գեց րեց մեծաքանակ զոհերի: 

«Սև մահն» արմատական ազդեցու թյուն 
ունեցավ Եվրոպայի սոցիալ-տնտեսա կան 
վիճակի վրա: Համաճարակի ավարտից 
հետո կենդանի մնացած մարդկանց մեծ 
մա սի կյանքի պայմանները բարելավվե-
ցին1: Նրանք հարստացան՝ տեր դառնալով 
մահացածների ունեցվածքին: Բացի այդ, 
ահռելի թվով մարդկանց մահը Եվրոպա- 
 յում հանգեցրեց աշխատուժի պակասուր-
դի, և հողատերերը ստիպված էին տեղի 
տալ գյուղացիների ճնշմանն ու բարձրաց-
նել վերջիններիս աշխատավարձը: Շատ 
պատմաբաններ կարծում են, որ միջնա- 
դար յան ժանտախտը՝ աշխատավոր դա-  
սա կարգի հզորացմամբ, նպաստեց ֆեո- 
 դա լիզմի փլուզմանը և կապիտալիզմի վեր - 
ելքին: 

Ամենազանգվածային և իրապես հա-
մաշ խարհային համավարակը պատմու-
թյան մեջ 1918 թ. բռնկված գրիպն էր 
(H1N1), որը հայտնի է «իսպանական գրիպ» 
անվանումով: Գրիպի այս համավարա կից 
ավելի շատ մարդ մահացավ, քան Առա-
ջին համաշխարհային պատերազմի ժա-   
մա նակ: Աշխարհի բնակչության 1/3-րդը 
վարակվեց, ըստ տարբեր գնահատում-
ների՝ մահացավ 50-100 մլն մարդ: Իս-
պանական գրիպի առանձնա հատ կությու- 
 նը մահացության մեծ թիվն էր երիտա-
սարդների շրջանում, ինչը նաև ենթադրում 
է ավելի մեծ տնտեսական ազդեցություն, 

քան այն դեպքում, երբ մահացության մա-
կարդակը բարձր է լինում տարեցների 
շրջանում: 

Գրիպի տարածումը կանխելու միջո ցա-
ռումները նման էին ներկայումս կիրառ - 
վողներին. ձեռնարկությունները փակվում 
էին, արգելվում էին հավաքները: Հատ-
կա պես տուժեցին ծառայությունների և 
ժամանցի ոլորտի ձեռնարկությունները, 
որոնք ունեցան եկամտի երկնիշ կո րուստ- 
 ներ: Միակ բիզնեսը, որ ծաղկում էր, դե ղա- 
տներն էին: Աշխատուժի պակասուրդն 
առնվազն ժամանակա վորապես հանգեց-
րեց աշխատավարձի բարձրացման2: Իս-  
պանական գրիպն աչքի ընկավ նաև եր-  
կարաժամկետ ազդեցությամբ: Վարակ-
ված ծնողից ծնված երեխան ուներ ավելի 
ցածր կոգնիտիվ ունակություններ և նվազ 
առողջ էր, ինչը տնտեսական ակտի վու-
թյան վրա անդրադարձավ տասնամ յակ-
ներ անց: 

Իսպանական գրիպի տնտեսական ազ - 
դե ցությունն ուսումնասիրել են շատ հե-
տա զոտողներ: Ռ. Բարոյի և Ջ. Ուրսուայի 
գնահատմամբ, տիպիկ երկրի 1 շնչի հաշ-
վով ՀՆԱ-ն և սպառումը նվազել են հա-
մապատասխանաբար՝ 6 և 9,1 տոկոսով3:  
Բոլոր դեպքերում, իսպանական գրիպի 
տնտեսական հետևանքների գնահատու մը 
բարդ է, քանի որ համաճարակը բռնկ վեց 
Առաջին համաշխարհային պատե րազմի 
վերջին շրջանում, և դժվար է տար անջա-
տել պատերազմի ու գրիպի հասցրած 
տնտեսական վնասները:

Նույն H1N1 գրիպի երկրորդ համավա-
րակը բռնկվեց արդեն 2009 թ.: Սա նոր են- 
թատեսակ էր և ստացավ խոզի գրիպ ան-
վանումը: Խոզի գրիպով վարակվեց աշ-
խարհի բնակչության 24%-ը: Լայն տարա-  
ծումը հիմք դարձավ համավարակ հայ տա-
րարելու համար: Իրականում, խոզի գրի-
պից մահացության մակարդակը կազմել է 

1 What can the Black Death tell us about the global economic consequences of a pandemic? March 4, 2020, http://
theconversation.com/what-can-the-black-death-tell-us-about-the-global-economic-consequences-of-a-pandem-
ic-132793
2 Tհ. Garrett, “Economic Effects of the 1918 Influenza Pandemic”, 2007, p. 21, https://www.stlouisfed.org/~/media/
files/pdfs/community%20development/research%20reports/pandemic_flu_report.pdf
3 R.Barro, J. Ursúa, J. Weng, The Coronavirus and the Great Influenza Pandemic: Lessons from the “Spanish Flu” for 
the Coronavirus’s Potential Effects on Mortality and Economic Activity, NBER Working Paper No. 26866
March 2020, https://www.nber.org/papers/w26866.pdf

0.02 %, այսինքն՝ 5 անգամ քիչ, քան սե-
զոնային գրիպի դեպքում (0,1 %): Թերևս, 
սա էր պատճառը, որ Առողջապահության 
համաշխարհային կազմակերպությունը մե- 
ղադրվեց «կեղծ» համավարակ հայ տա-  
րարելու, կոռուպցիայի, դեղագործական 
բիզնեսն առաջ մղելու մեջ4: Փաստ է, որ դե-  
ղագործական կազմակերպությունները 
հսկայական գումար վաստակեցին: 2009 թ. 
համաճարակի գագաթնակետին «Տա մի  - 
ֆլյուի» համաշխարհային վաճառքը հա-
սավ 3 մլրդ ԱՄՆ դոլարի5: Համաշխար-
հային տնտեսությունը, ընդհանուր առ-
մամբ, զգալի կորուստներ ունեցավ, ինչը  
ոչ այնքան համավարակի, որքան խուճա-
պի հետևանքով էր: Մեքսիկայում, որտեղ 
ծագել էր համավարակը, 2009 թ. զբո սա-
շրջության վնասները կազմեցին 5 մլրդ  
ԱՄՆ դոլար6: Տուժեց գյուղատնտեսությու-
նը, մի շարք երկրներում ժամանակավո-
րա պես արգելվեց խոզի մսի ներկրումը: 
Համաշխարհային մակարդակում խոզի 
գրիպի վնասները գնահատվել են 45-55 
մլրդ ԱՄՆ դոլար7:

Կորոնավիրուսի առաջին բռնկումը տե-
ղի է ունեցել 2002-2003 թթ.՝ ստա նա լով 
Ծանր ընթացքով սուր շնչառական հա-
մախտանիշ (SARS) անվանումը: Այն նույն-
պես ծագել էր Չինաստանում: Վարակը 
տարածվեց մոտ 30 երկրում, սակայն շատ 
կարճ ժամանակում հնարավոր եղավ կան -
խել դրա տարածումը: Ըստ ԱՀԿ տվյալ  - 
ների՝ համաճարակի ընթացքում 30 երկ-
րում գրանցվել է վարակի 8436 դեպք, մա-
հացածների թիվը 900-ից ավելի է եղել: 
Վա րակվածների ամենամեծ քանակը 
գրանցվել է Չինաստանում և Հոնկոնգում: 
Ներկայիս կորոնավիրուսային հիվան դու- 

 թյունից տարբերվում էր նրանով, որ հնա-
րավոր չէր վարակվել այն կրողներից, 
որոնք չունեին ախտանիշներ: Այս բռնկու-
մից Չինաստանը մեծ դասեր է քաղել: 

SARS-ը կարճ կյանք ունեցավ և ի հայտ 
եկավ տնտեսական համեմատաբար կա յու-
նության պայմաններում: Ասիական զար-  
գացման բանկի գնահատմամբ՝ ասիական 
տարածաշրջանում տնտեսական վնաս-
ները կազմեցին 18-60 մլրդ ԱՄՆ դոլար, 
որը համարժեք է տարածաշրջանի ՀՆԱ 
0,6-2%-ին8: Չինաստանի տնտեսության 
վրա զգալի ազդեցություն ունեցավ, բայց 
քանի որ Չինաստանը մեծ կշիռ չուներ 
հա մաշխարհային տնտեսության մեջ, վեր-
ջինս նշանակալի վնասներ չկրեց: 

Արդեն փաստ է, որ նոր տիպի կորո-
նա վիրուսը խոր ազդեցություն կթողնի 
հա  մաշխարհային տնտեսության վրա: Մի 
շարք գիտնականներ փորձել են պար զել 
կորոնավիրուսի համավարակի հնա րա վոր 
հետևանքները: Ռ. Բարոն, Ջ. Ուրսուան 
և Ջ. Վենգը, որպես նոր տիպի կորո նա- 
վի րուսի համավարակի վատագույն սցե- 
նար, դիտարկել են «իսպանա կան գրիպը» 
և եկել այն եզ րահանգման, որ կորոնա- 
վիրուսով պայանավոր ված տնտեսական 
անկումը համեմատելի կլինի 2008-2009 
թթ. համաշ խարհային ֆինան սա տնտե սա-
կան ճգնա ժամի հետևանքների հետ9: 

Մեր կարծիքով, Covid-19-ի տնտեսա-
կան ազդեցությունը տարբեր կլինի նա-
խորդներից, քանի որ յուրաքանչյուր բռնը-  
կում տեղի է ունենում իրեն բնորոշ հա-
մա տեքստում, և այսօր մենք ունենք բոլո-  
րո վին այլ իրականություն: Covid-19-ն ու - 
նենալու է ոչ միայն տնտեսական, այլև սո-  
ցիալական, հոգեբանական ազդեցություն: 

4 J. Fox, Remember the Last Global Pandemic? Probably Not, 10 March, 2020, https://www.bloomberg.com/opinion/
articles/2020-03-10/how-coronavirus-compares-with-2009-s-h1n1-in-spread-and-reaction
5 A.Frangoul, Counting the costs of a global epidemic, 5 Feb. 2014, https://www.cnbc.com/2014/02/05/counting-
the-costs-of-a-global-epidemic.html
6 The global economy is woefully unprepared for biological threats. This is what we need to do, 05 Mar 2019, https://
www.weforum.org/agenda/2019/03/our-economy-is-woefully-underprepared-for-biological-threats/
7 A world at risk: annual report on global preparedness for health emergencies. World Health Organization; 2019, 
https://apps.who.int/gpmb/assets/annual_report/GPMB_annualreport_2019.pdf
8 K. Hopkins, Pandemics that changed the course of history, 12 Jul 2009, https://www.theguardian.com/world/2009/
jul/12/flu-pandemic-economic-impact
9 R.Barro, J. Ursúa, J. Weng, The Coronavirus and the Great Influenza Pandemic: Lessons from the “Spanish Flu” for 
the Coronavirus’s Potential Effects on Mortality and Economic Activity, NBER Working Paper No. 26866
March 2020, https://www.nber.org/papers/w26866.pdf

Կփոխվի մարդկանց վարքագիծը, աշխարհ-
ընկալումը, դրանցով պայմանա վոր ված՝ 
սպառման օրինաչափությունները: Մեծ կո-  
րուստներ կունենա զբոսաշրջության ոլոր-  
տը՝ առնվազն մինչև համավարակի ավար- 
տը: Կազմակերպությունները կձգտեն զար- 
գացնել տեխոլոգիաներ՝ ապահովելու հե-

ռավար աշխատանքի հնարավորություն-
ները: Covid-19-ը փորձություն է նաև ին-
տեգրացիոն կառույցների համար, որոնք 
ձախողեցին համաճարակի դեմ պայքարի 
միասնական և համակարգված մոտեցման 
մշակումն ու իրագործումը:

Թե որքան արագորեն համաշխարհա-

ЭКОНОМИЧЕСКОЕ ВОЗДЕЙСТВИЕ ЭПИДЕМИЙ: ЧЕМУ НАС НАУЧИЛА ИСТОРИЯ?

Эпидемии имеют историческое значение, часто также меняют ход истории. Они вызвали 
экономические потери, а иногда увеличивали доходы населения.

Эпидемия, вспыхнувшая в Китае в декабре 2019 г., превратилась в глобальную пандемию в 
марте 2020 года. Как изменится глобальная экономика, и какие уроки извлекло мировое общество 
из истории? Рассуждения автора приводят к следующему: как изменится глобальная экономика, и 
какие уроки извлекло мировое общество из истории?

ECONOMIC CONSEQUENCES OF PANDEMICS: WHAT WE HAVE LEARNED FROM HISTORY

Pandemics are believed to change the course of history. They caused significant economic disrup-
tion, but sometimes resulted in income increase.

Coronavirus outbreak first identified in China in December, 2019, is declared to be a pandemic 
in March, 2020. In what way it will change global economy and what lessons international community 
have learned from history? The thoughts of the author leads to the following: in what way it will change 
global economy and what lessons international community have learned from history?

